
Publicaziun 
„Ruinaulta“ e „Fegl ufficial“ 

dils 11.03.2022 
 

Exposiziun publica dal project da sanaziun cunter la canera 
 

Via sursilvana H19, via da Falera 723.08 e vias communalas 
Vischnanca da Laax 
Project d'exposiziun nr. 19.4951 da l'october 2021 
 
1. Lieu e durada da l'exposiziun 
Las actas dal project èn exponidas dals 14 da mars 2022 fin ils 13 d'avrigl 2022 tar l'Uffizi da construcziun da la 
vischnanca da Laax, Via principala 60d, 7031 Laax, per prender invista (art. 20 da la Lescha chantunala davart las 
vias, LVias; DG 807.100). Durant il temp d'exposiziun pon ils documents er vegnir consultads e chargiads giu sut 
www.tiefbauamt.gr.ch > Rumantsch > Actualitads. 
 
2. Dumondas per permissiuns spezialas 
Las suandantas dumondas èn parts dal project d'exposiziun: 
 
- dumonda da permissiun per facilitaziuns per stabiliments existents tenor l'art. 17 da la Lescha federala davart 

la protecziun da l'ambient 
- dumonda da reducir la sveltezza maximala generala tenor l'art. 3 al. 4 da la Lescha federala davart il traffic sin 

via 
 
3.  Restricziun dal dretg da disponer 
A partir dal di che l'exposiziun è vegnida publitgada uffizialmain dovran ils projects da construcziun entaifer il 
territori ch'è cumpiglià dal project ina permissiun dal Departament d'infrastructura, energia e mobilitad dal 
Grischun. Questa permissiun vegn concedida, sch'il project da construcziun n'ha naginas consequenzas 
engrevgiantas per acquistar il terren u per realisar il project. 
 
4.  Protestas 

 
4.1 Legitimaziun 
Tgi ch'è pertutgà dal project d'exposiziun e po far valair in interess degn da vegnir protegì per abolir u per midar quel, 
ha il dretg da far protesta. Il dretg da far protesta han plinavant las vischnancas pertutgadas e tgi ch'è autorisà tras 
il dretg federal da far quai. 
 
4.2 Objecziuns 
Vegnir fatgas valair pon: 
 

 a) objecziuns cunter il project d'exposiziun e cunter las dumondas per ulteriuras permissiuns ch'èn colliadas cun 
quel sco er cunter in'expropriaziun previsa e cunter sia dimensiun; 

b) dumondas d'indemnisaziun, en spezial pretensiuns per ils dretgs che vegnan fatgs valair ed autras pretensiuns 
che resultan dal dretg chantunal d'expropriaziun. Questas dumondas vegnan rectifitgadas suenter 
l'approvaziun dal project en la procedura per l'acquist da terren. 

4.3 Termin ed adressat 
Protestas ston vegnir inoltradas entaifer il temp d'exposiziun cun ina curta motivaziun al Departament 
d'infrastructura, energia e mobilitad dal Grischun, Ringstrasse 10, 7001 Cuira. 
 
Sche pretensiuns d'indemnisaziun vegnan fatgas valair posteriuramain, ston vegnir observadas las consequenzas 
da la negligientscha tenor l'art. 17 da l'Ordinaziun chantunala d'expropriaziun (OExp; DG 803.110). 

